SERGIO POLO

Primavera

Dal roioto vecio

In ti canpi zovani

Se specia el sole

Somenando de brusaòci

Zieli d’erba

Oci stelà soride
Ai primi amori
On vento acaldà
Pètena i broli
Ghe mete i bigodini
Nei fossi d'aqua malà
Se refresca i piè
Stracà dal viagio
Dale araùre del tenpo
Sloti de tera se sveia
Se spintona e tuti vorìa
On posto in prima fila
Par vedàr meio lustra
La vita che nasse
Di dopo di...de note
I reciami scolta
E verze al mondo
Affari e bone nove
Che zerca fameia
Tra spinàri in fiore
Oseléti e oselòni
I gnàri se parecia
Se gode! ...Ecome se gode!
E toca le stéle

